
Polisi Cefnogi Addysg Plant Sy’n Derbyn Gofal  

 
 
1. Y Nod a’r Bwriad 
 
1.1 Bwriad y polisi hwn yw cefnogi, darparu a hyrwyddo addysg a llesiant rhagorol i blant 

sy'n derbyn gofal. Mae’r polisi wedi’i alinio â strategaeth a chynllun gweithredu 
Llywodraeth Cymru, Cynyddu uchelgeisiau a chyrhaeddiad addysgol plant sy'n derbyn 
gofal yng Nghymru (Ionawr 2016).  Mae hefyd yn cyd-fynd ag Addysg yng Nghymru ac 
argymhellion o fewn adroddiad Syr Alasdair Macdonald (Rhagfyr 2019), Dull integredig 
o wella deilliannau addysgol plant sy’n derbyn gofal yng Nghymru. 
 

1.2 Mae canllawiau statudol Llywodraeth Cymru Gwneud gwahaniaeth: Canllaw i'r person 
dynodedig ar gyfer plant sy'n derbyn gofal mewn ysgolion, yn nodi dyletswyddau clir i 
sefydliadau ac yn sail weithredol i’r polisi hwn.  

 
1.3 Mae Rhan 6 o Ddeddf Gwasanaethau Cymdeithasol a Llesiant (Cymru) 2014 - Plant 

Sy’n Derbyn Gofal hefyd yn berthnasol i’r polisi a rôl ysgol wrth gefnogi cyfrifoldeb 
statudol yr Awdurdod Lleol a dyletswyddau fel rhieni corfforaethol. 

 
1.4 Mae’r polisi hwn yn seiliedig ar egwyddorion Môn Sy’n Wybodus o Drawma sydd â 

ffocws o weithio'n holistaidd ac yn berthynol drwy’r fframwaith niwro-wyddoniaeth 
Ysgolion sy’n Wybodus am Drawma (TIS) gyda phlant/pobl ifanc a theuluoedd.   

  
 
2. Rôl yr Athro Dynodedig ar gyfer Plant sy'n Derbyn Gofal   
 
2.1 Mae Adran 20 o Ddeddf Plant a Phobl Ifanc 2008 yn nodi bod yn rhaid i gyrff 

llywodraethol ysgolion a gynhelir ddynodi aelod o staff (“yr unigolyn dynodedig”) yng 
nghyd-destun cefnogi addysg plant sy’n derbyn gofal. 
 

2.2 Mae’r ysgol wedi adnabod y Dirprwy Bennaeth i fod â chyfrifoldeb person dynodedig 
ar gyfer plant sy’n derbyn gofal o fewn y sefydliad. Mae Pennaeth yr ysgol yn dirprwyo 
cyfrifoldebau/adnoddau i wneud y rôl hon ac yn ymwybodol o’r gofynion statudol yng 
nghyd-destun plant sy’n derbyn gofal. 
 

2.3 Mae gan y person dynodedig statws Diploma Ymarfer Dulliau Sy’n Wybodus o Drawma 
ac/neu’n gweithio tuag at statws Diploma Ymarfer ond wedi gwneud y cwrs 1 dydd.  
 

2.4 Mae cyfrifoldebau’n cynnwys: 
• Athro uwch, gyda chysylltiadau â thîm arweinyddiaeth yr ysgol. Mae angen i'r athro 

dynodedig plant sy’n derbyn gofal gael llais y gall ddylanwadu ac arwain yn strategol i 



wneud penderfyniadau o fewn yr ysgol. Bydd angen i'r person dynodedig fynychu 
cyfarfodydd gyda hyblygrwydd o safbwynt lefel y risg.  

• Gweithio ar y cyd â'r Tîm Integredig o fewn Gwasanaeth Dysgu a Gwasanaethau Plant 
a Theuluoedd yr Awdurdod, y swyddog addysg dros blant sy’n derbyn gofal, y 
Pennaeth (os nad yw’n berson dynodedig) a’r llywodraethwr dros blant sy’n derbyn 
gofal er mwyn sicrhau bod yr holl staff yn ymwybodol o'r rhwystrau posibl a wynebir 
gan blant sy'n derbyn gofal. 

• Sicrhau bod Cynllun Addysg Personol pob plentyn yn gyfredol ac yn cyrraedd gofynion 
statudol drwy gydweithio â’r Swyddog Cyswllt Addysg. Mae angen cwblhau CAPau o 
fewn yr amserlen (20 diwrnod ysgol o ddechrau ysgol newydd neu o fod yn blentyn 
sy’n derbyn gofal). Mae angen i’r CAP fod yn ystyrlon, yn fanwl ac yn gywir. 

• Hyrwyddo cyfranogiad a llais plant sy’n derbyn gofal ym mhob agwedd o fywyd 
addysgiadol.   

• Monitro cynnydd addysgol/llesiant pob plentyn sy'n derbyn gofal er mwyn gallu 
ymyrryd yn gyflym ar lefel unigol neu ysgol, gan gynnwys monitro ac adrodd yn ôl i’r 
Awdurdod. 

• Datblygu systemau cydweithio mewn partneriaeth er mwyn cefnogi addysg/llesiant 
plant sy’n derbyn gofal. Gall hyn gynnwys teuluoedd, gofalwyr maeth, rhieni, 
Gwasanaethau Plant a Theuluoedd, y nyrs ar gyfer plant sy’n derbyn gofal ac iechyd, 
Swyddog Cyswllt Addysg ac unrhyw asiantaethau a rhwydweithiau perthnasol eraill.  

• Mynychu neu fel bo angen neu drefnu i gynrychiolydd ddarparu diweddariadau ac 
adroddiadau addysgol ar gyfer adolygiadau, CAPau a chyfarfodydd eraill.  

• Gweithio'n agos a chysylltu â'r llywodraethwr â chyfrifoldeb am blant sy’n derbyn 
gofal. Sicrhau bod y llywodraethwr wedi cael cyfle i fynychu hyfforddiant perthnasol 
ond fel lleiafswm sesiwn Ysgolion Sy’n Wybodus o Drawma. 

• Hyrwyddo dulliau Gwybodus o Drawma wrth gefnogi plant sy’n derbyn gofal. 
 
 
3. Plant yr Arferai fod yn Derbyn Gofal 

 
3.1 Bod yn ymwybodol lle bo'n bosibl o’r dysgwyr hynny sydd ar Orchymyn 

Gwarcheidiaeth Arbennig (GGA) neu sydd wedi eu mabwysiadu ac wedi bod yn blant 
oedd yn derbyn gofal yn flaenorol. 
 

3.2 Adnabod asiantaethau y gall gefnogi dysgwyr a’r ysgol yn sgil hyn, e.e., Adoption 
Cymru.  

 
 
4. Staff Allweddol/Ehangach o Fewn yr Ysgol 

Pennaeth 
Cydlynydd ADY  
Tim Anogaeth (Nurture) – UwchGymhorthydd Lefel 4, 2x UwchGymhorthydd Lefel 3, 
2xCymhorthydd Lefel 2 



 
4.1 Mae pob plentyn sy’n derbyn gofal angen oedolyn sy’n ymwybodol o drawma sy’n 

gallu ymateb mewn dull perthynol. Yn y cyd-destun hwn, rôl y Pennaeth/person 
dynodedig plant sy’n derbyn gofal yw dyrannu aelod o staff i’w adnabod fel Oedolyn 
sydd ar Gael yn Emosiynol (EAA) y gall y plentyn siarad â nhw neu gyfarfod â nhw’n 
rheolaidd, gyda neu heb rybudd ymlaen llaw lle bo hynny'n bosibl. 
 

4.2 Sicrhau bod holl staff yr ysgol sydd mewn cysylltiad â phlant sy'n derbyn gofal yn cael 
yr wybodaeth briodol am amgylchiadau'r unigolyn ac o leiaf yn ymwybodol eu bod yn 
derbyn gofal gan yr Awdurdod Lleol. 

 
4.3 Yn absenoldeb yr athro/athrawon dosbarth arferol, dylai rhywfaint o wybodaeth am 

amgylchiadau'r plentyn gael ei rhannu gyda'r athro cyflenwi lle bo angen. Dylai’r 
Pennaeth neu'r athro dynodedig benderfynu faint sy’n cael ei rannu.  

 
 

5. Rôl y Llywodraethwr Plant sy’n Derbyn Gofal 
 
Mae’r ysgol wedi adnabod Sue MCginn cynrychiolydd rhieni ar y Corff 
Llywodraethol i fod â chyfrifoldeb dynodedig dros blant sy’n derbyn gofal. 

 
5.1 Bydd yr aelod yn: 

• Gweithio'n agos â’r person dynodedig plant sy’n derbyn gofal a’r Swyddog Cyswllt 
Addysg a chael dealltwriaeth dda o'r rhwystrau addysgol/llesiant a wynebir gan blant 
sy'n derbyn gofal a'r hyn mae'r ysgol yn ei wneud i gefnogi plant sy'n derbyn gofal. 

• Bydd y llywodraethwr plant sy’n derbyn gofal yn adrodd i'r Corff Llywodraethol yn 
flynyddol, gan gynnwys gwybodaeth ynglŷn â:  

o Nifer y plant sy’n derbyn gofal yn yr ysgol 
o Presenoldeb plant sy’n derbyn gofal 
o Lefelau gwaharddiadau cyfnod penodol/parhaol plant sy’n derbyn gofal 
o Cynnydd a llwyddiant 
o Llesiant. 

• Bydd y llywodraethwr plant sy’n derbyn gofal yn gweithredu fel cyfaill beirniadol, yn 
cwestiynu ac yn cefnogi'r ysgol wrth hyrwyddo cyflawniad addysgol a lles plant sy’n 
derbyn gofal. 

• Bydd y llywodraethwr plant sy’n derbyn gofal yn gwirio bod polisïau a gweithdrefnau'r 
ysgol yn sicrhau bod disgyblion sy’n derbyn gofal yn cael mynediad cyfartal, yn cael 
cefnogaeth addysgol ychwanegol os oes angen ac yn cael mynediad llawn at 
weithgareddau allgyrsiol. 

• Bydd y llywodraethwr plant sy’n derbyn gofal yn rhannu ac yn rhaeadru gwybodaeth 
ynghylch plant sy’n derbyn gofal i lywodraethwyr eraill ac yn adrodd i Gadeirydd y 
Llywodraethwyr. 

 



 
6. Hyfforddiant a Datblygiad Proffesiynol 
 
6.1 Bydd yr ysgol/person dynodedig plant sy’n derbyn gofal yn:  

• Sicrhau bod holl staff yr ysgol yn cael y cyfleoedd hyfforddi priodol - lleiafswm sesiwn 
ysgol gyfan Ysgolion Sy’n Wybodus o Drawma er mwyn cefnogi plant sy’n derbyn gofal 
o fewn yr ysgol. 

• Adnabod staff perthnasol i wneud Diploma Gwybodus o Drawma. 
• Cydweithio â’r Awdurdod Lleol a’r Gwasanaeth Integredig i dderbyn cefnogaeth 

berthnasol ac i adnabod cyfleoedd perthnasol. 
• Datblygu gwybodaeth a dealltwriaeth o weithdrefnau gofal cymdeithasol fel bo angen.  
• Cyfrifoldeb person dynodedig plant sy’n derbyn gofal yw mynychu cyfarfodydd 

tymhorol fforwm ansawdd integredig yr Awdurdod.    
• Rhaeadru gwybodaeth a hyfforddiant i staff yr ysgol fel y bo'n briodol.  
• Meddu ar ddealltwriaeth gadarn o'r trefniadau cyllidol plant sy’n derbyn gofal/Grant 

Datblygu Disgyblion ar lefel ysgol, lleol a rhanbarthol. 
• Cofnodi diweddariad perthnasol ar y Cynllun Addysg Personol.   

 
 
7. Polisïau/Dogfennau Perthnasol Eraill 
 

Polisi Presenoldeb 
Polisi Derbyn i Ysgolion 
Polisi Diogelu 
Polisi Gwaharddiadau 

 
 
8. Adolygu a Monitro’r Polisi 
 

Bydd y polisi’n cael ei adolygu bob 3 blynedd.  
 
 
 
 
 
 
 
 
 
 
 
 
 


